
INNOVATSION RIVOJLANISH JARAYONIDA O‘SMIRLARDA DESTRUKTIV 

XULQ-ATVOR SHAKLLANISHINING IJTIMOIY PSIXOLOGIK XUSUSIYATLARI 

  

Annotatsiya. Mazkur maqolada innovatsion rivojlanish jarayonida o‘smirlarda destruktiv 

xulq-atvor shakllanishining ijtimoiy psixologik xususiyatlari hamda o‘smir va o‘spirinlar destruktiv 

xulq-atvori psixokorreksiyasi yoritib berilgan. Bundan tashqari o‘smir va o‘spirinlarda destruktiv 

xulq-atvorning yoshga bog‘liq jihatlari, o‘smir va o‘spirinlarda destruktiv xulq-atvorning jins 

tafovutlarini o‘rganilgan. Shuningdek globallashuv davrida o‘smirlarda turli xildagi psixologik 

buzilishlarni oldini olish borasida psixolog olimlarning qarashlari va tavsiyalari o‘rganilgan. 

Kalit so‘zlar: antimanipulyativ, assertiv xulq, voyaga еtmaganlik, deviant, destruktiv, 

konstruktiv, determinizm, innovatsiya, ijtimoiy psixologik xususiyatlar, qobiliyat, tafakkur, intelekt. 

 

СОЦИАЛЬНО-ПСИХОЛОГИЧЕСКИЕ ОСОБЕННОСТИ ФОРМИРОВАНИЯ 

ДЕСТРУКТИВНОГО ПОВЕДЕНИЯ У ПОДРОСТКОВ В ПРОЦЕССЕ 

ИННОВАЦИОННОГО РАЗВИТИЯ 

 

Аннотация. В данной статье освещены социально-психологические особенности 

формирования деструктивного поведения у подростков в процессе инновационного развития, 

а также психокоррекция деструктивного поведения подростков и подростков. Кроме того, 

были изучены возрастные аспекты деструктивного поведения у подростков и подростков, 

гендерные различия деструктивного поведения у подростков и подростков. Также были 

изучены взгляды и рекомендации ученых-психологов по профилактике различных 

психологических расстройств у подростков в эпоху глобализации. 

Ключевые слова: противоманипулятивное, ассертивное поведение, незрелость, 

девиантное, деструктивное, конструктивное, детерминизм, новаторство, социально-

психологические характеристики, способности, мышление, интеллект. 

 

SOCIAL PSYCHOLOGICAL CHARACTERISTICS OF THE FORMATION OF 

DESTRUCTIVE BEHAVIOR IN ADOLESCENTS IN THE PROCESS OF INNOVATIVE 

DEVELOPMENT 

 

Annotation. This article highlights the social psychological characteristics of the formation of 

destructive behavior in adolescents in the process of innovative development and psychocorrection of 

destructive behavior in adolescents and adolescents. In addition Age-Related Aspects of destructive 

behavior in adolescents and adolescents, and gender differences in destructive behavior in adolescents 

and adolescents have been studied. Also in the era of globalization, the views and recommendations 

of psychologist scientists have been studied in relation to the Prevention of various psychological 

disorders in adolescents. 

Key words: antimanipulative, assertive behavior, underage, deviant, destructive, constructive, 

determinism, innovation, social psychological characteristics, ability, thinking, intelect. 

 

Kirish. Jamiyatda insonlarning taqdiri va kelajagi albatta davlatning еtakchi kuchlari bo‘lgan 

yoshlar tarbiyasi bilan chambarchas bog‘liqdir. Mamlakatimizda yoshlarning intellektual va ijodiy 

salohiyatini mustahkamlash, ularning yurtimizda amalga oshirilayotgan islohotlarga daxldorligini 

oshirish borasida ulkan ishlar olib borilmoqda. Zero, chuqur bilim va ko‘nikmalarga ega, 

244 mamlakatning munosib kelajagi uchun mas’ul bo‘la oladigan barkamol, maqsadga intiluvchan 

yoshlarni tarbiyalash bugungi kunning eng muhim vazifasi hisoblanadi. 

O‘zbekiston Respublikasi Prezidenti Sh.Mirziyoev  “Biz uchun o‘z dolzarbligi va ahamiyatini 

hech qachon yo‘qotmaydigan yana bir masala, bu-farzandlarimizni mustaqil fikrli, zamonaviy bilim 

va kasb-hunarlarni egallagan, mustahkam hayotiy pozitsiyaga ega, chinakam vatanparvar insonlar 

sifatida tarbiyalash vazifasidir. Ayniqsa, dunyoda diniy ekstremizm, terrorizm, giyohvandlik, odam 

savdosi, noqonuniy migratsiya , “ommaviy madaniyat” kabi yovuz xavf-xatarlar insoniyat boshiga 

og‘ir kulfatlar solayotgan hozirgi murakkab bir davrda yoshlar tarbiyasi masalasi yanada muhim 

ahamiyat kasb etayotgani hech kimga sir emas” –  deb ta’kidlagan. 

O‘zbekiston Respublikasining barqarorligiga, aniqrog‘i uning ijtimoiy, ma’naviy yuksalishiga 

salbiy ta’sir ko‘rsatayotgan destruktiv diniy, madaniy, ekstremistik va terroristik oqimlar, guruhlar 

faoliyatini nazariy-amaliy tahlil etib, destruktiv guruh, g‘oya tushunchalarining genezisi, mohiyat va 

mazmuniga  mavjud ilmiy nazariyalarga suyangan holda ta’rif berish, tasniflash, yoshlarning ushbu 

g‘oyalar ta’siriga tushib qolmasligi uchun muayyan ijtimoiy-psixologik asosni yaratish hozirgi kunda 

psixologiya, pedagogika va umuman barcha ijtimoiy-gumanitar fanlar oldida turgan muhim 

vazifalardandir.  

Mazkur masala, ya’ni yoshlarning destruktiv g‘oyalar ta’siriga tushish muammosi alohida 

tadqiqot obyekti bo‘lmagan. Shu nuqtayi nazardan hozirgi vaqtda destruktiv g‘oyalar va guruhlarning 

vujudga kelish sabablari, faoliyat doirasi kengayishining ijtimoiy-psixologik tadqiqi dolzarb nazariy 

va amaliy ahamiyat kasb etadi.  

Adabiyotlar tahlili. Yoshlar o‘rtasida sodir etilayotgan jinoyatchilik, giyohvandlik va alkogolizm 

kabi illatlarning kelib chiqishiga sabab bo‘luvchi ijtimoiy-psixologik omillar va ularning oldini olish, 

shaxsda antimanipulyativ, assertiv xulqni shakllantirish borasida ilmiy tadqiqot ishlarini olib bordilar. 

E.Bern, D.Karnegi, E.Shostrom, A.Maslou, P.M. Granovskaya, F.V. Bassin, V.N.Myasihev, 

K.E.Igoshev, L.M.Zyubin, A.Buryak, Y.N.Volkov, Y.V.Zaika, B.T.Kondrashchenko, E.B.Melnikova 

kabi bir qator olimlar o‘z tadqiqotlarida  destruktiv guruhlar faoliyati natijasida yuzaga kelayotgan 

ijtimoiy-psixologik muammolarni tadqiq etishga harakat qilganlar. V.P.Sheynov, V.B.Shapar, I.Vagin, 

N.N.Kozlov, S.G.Kara-Murza, L.Mixaylov, V.Solomin, G.M.Andreeva, L.I.Bojovich, I.P.Bashkatov, 

B.T.Kondrashchenko, A.N.Leontev, N.D.Levitov, G‘.B.Shoumarov, E.G‘oziyev, V.M.Karimova, 

N.S.Safayev, B.M.Umarov, R.S.Samarov, Z.T.Nishonova, N.A.Sog‘inov, T.Malikova, 

G.K.To‘laganova, X.A.Qodirova, X.A.Ruhieva, Z.F.Kamaletdinova, E.Quljonov, N.Komilova, 

K.Farfiyeva, Sh.F.Mustafayeva kabi Rossiya va O‘zbekiston psixolog olimlarining ta’kidlashlaricha, 

shaxs ongi, xulqi hamda faoliyati mazmunini ularni qurshab olgan muhit belgilaydi. Ularning fikriga 

ko‘ra, kishi ongi, xulqi, xarakteri mikro va makro muhitdagi faoliyati orqali boshqariladi. Ijtimoiy 

muhitdagi nosog‘lomlik esa kishi ongi va xulqida turli og‘ishlarni keltirib chiqaradi. Shaxsni 

manipulyativ tarzda boshqarishda avvalo, ong faoliyatining o‘rnini, mexanizm va qonuniyatlarini 

nazariy va amaliy talqin qilib, so‘ng antimanipulyativ xulqni shakllantirish zarurdir. 

Tahlil va amaliy natijalar. O‘smirlik davriga kelib bola organizmi jadallik bilan va nomutanosib 

o‘sadi. Bu o‘sish ba’zan bolaning o‘zini yomonroq his qilishga va ayrim fiziologik kasalliklarni kelib 

chiqarishga sabab bo‘lishi mumkin. Bu holatlarning barchasi bolani tashvishga soladi va uning 

asabiylashiga olib keladi. O‘zini katta bo‘lib, o‘zgarayotganini his qilgan o‘smirda endi kattalar hayoti 

bilan yashash ehtiyoji yuzaga kela boshlaydi. O‘smir o‘zini kattalardek to‘tishga, katta bo‘lib qolganini 

ko‘rsatishga xarakat qila boshlaydi. Juda ko‘pgina o‘smirlar bu davrda chekish hamda spirtli 

ichmliklarga qiziqib qoladilar. Katta odam chekuvchi, ichuvchi singari yangi rolda o‘zini normal 

yaxshi his qilmagan o‘smir juda qattiq tashvishga tushadi va undan krizis xolati yuzaga keladi. 

Shuningdek, bu krizis o‘smirning ma’naviy o‘sishi shuning psixikasidagi o‘zgarishlar bilan xam 

bog‘liqdir. Bu davrda bolaning ijtimoiy mavqei o‘zgaradi o‘zining yaqinlari, do‘stlari, tengdoshlari 

bilan yangi munosobatlar yuzaga keladi. Lekin, eng katta o‘zgarish uning ichki dunyosida yuzaga 

keladi. O‘smirda aksariyat hollarda o‘zidan qoniqmaslik holati kuzatiladi. O‘zi haqidagi mavjud 

fiklarning bugun unda sodir bo‘layotgan o‘zgarishlarga to‘g‘ri kelmayotganligi o‘smirni ikkinchi 

tomondan tashvishlantirib asabiylashishiga sabab bo‘ladi. Bu esa, bolada o‘zi haqida salbiy fikr va 

qo‘rquvni yuzaga keltirishi mumkin. Ba’zi o‘smirlarni nima uchun atrofdagilar, kattalar ko‘pincha ota-

onasiga qarshi chiqayotganini anglay olmayotganligi tashvishga soladi. Bu holat ham o‘zlarining 

ichidan asabiylashishlariga sabab bo‘ladi. Kattalarning bu davrdagi eng asosiy vazifalari o‘smirning 

muammosini to‘g‘ri anglashi va erkin, to‘g‘ri yashashiga yordam berishidair.  

245 Tashqi ta’sirlarga beriluvchanlik o‘smirda shaxsiy fikrni yuzaga kelishiga sabab bo‘ladi, lekin bu 

shaxsiy fikr aksariyat hollarda asoslanmagan bo‘ladi. Shuning uchun ham ular ota - onalarning, 

atrofdagi kattalarning shuningdek, ustozlarning to‘g‘ri yo‘lni ko‘rsatishlariga qaramay o‘z fikrlarini 

o‘tkazishga xarakat qiladilar. Juda ko‘p o‘smirlar bu davrda chekish hamda spirtli ichimliklarga qiziqib 

qoladilar. Katta odam, shuningdek chekuvchi, ichuvchi singari yangi rolda o‘zini normal, qulay his 

qiladi. Bunday holatlarga tushgan o‘smir juda tashvishga tushadi va unda krizis holati yuzaga keladi. 

Bu krizis o‘smirning ma’naviy o‘sishi, shuningdek, psixikasidagi o‘zgarishlar bilan ham bog‘liqdir. 

Bu davrda bolaning ijtimoiy mavqei o‘zgaradi, o‘zining yaqinlari, do‘stlari, tengdoshlari bilan yangi 

munosabatlar yuzaga keladi. Lekin eng katta o‘zgarish uning ichki dunyosida yuzaga keladi.  

Psixologik-pedagogik jihatdan destruktiv guruhlarga kirishga moyillik darajasi mavjud yoshlarni 

aniqlash, ular bilan tarbiyaviy ishlarni olib borishda hozirgi kunda amalga oshirilishi zarur bo‘lgan 

vazifalar bir qanchadir. Masalaning yana bir dolzarb jihati shundan iboratki, xavfsizlikning asosiy 

sub’ektlaridan birini yoshlar shaxsi tashkil etadi. Ular shaxsining xavfsizligini ijtimoiy-psixologik 

jihatdan o‘rganilishi, xavfsizlikni ta’minlash borasida qanday ijtimoiy, iqtisodiy, siyosiy, axborot-

psixologik, madaniy, mafkuraviy ta’sirlarga e’tibor qaratish zarurligini belgilab olish uchun imkon 

yaratadi. O‘z navbatida, bular mamlakatimizda qabul qilingan yoshlarga oid Davlat siyosati doirasida 

rejalashtiriladigan dasturiy tadbirlarni mazmunan boyitishga xizmat qiladi.   

O‘spirinlikda o‘z shaxsiy qislatlariga baqo bеrish kuchayadi. O‘spirin ham o‘smir singari o‘z 

qimmatini nimalarni qilishga arzishi va nimalarga qodir ekanligini bеnihoya bilgisi kеladi. O‘ziga baqo 

bеrish 2 usulda bo‘ladi.   

1. Kishi o‘zi qo‘lga kiritgan yutuqlari natijasi bilan baqolaydi. Masalan: Bola qiyin vaziyatda 

o‘zini yo‘qotmaydi yoki yosh bolani yongindan qutqazdi -"mеn qo‘rqoq emasman" dеydi. Ma'lum 

qiyin topshiriqni bajardi. «Mеn obiliyatliman» - dеydi. Ahloqqa oid bunday xatti – xarakatlar, 

o‘spirinning o‘z qat'iyligini sinashi hamdir.  

2. Ijtimoiy taqqoslash, ya’ni o‘zi xaqidagi boshqa ishlarni fikrlarni solishtirishdan iboratdir. 

Masalan: o‘quvchilar tomonidan “mardlik” dеb ma'qullangan xatti-xarakatni o‘qituvchi “qalbaki 

o‘rtoqlik” dеb aytadi. Bunda bolalar o‘z xatti – xarakatlari to‘qsida o‘ylab, bosh qotira boshlaydilar. 

Shaxsiy “mеn” obrazi, juda murakkabdir. Xatto kattalarning o‘zini anglashi qarama qarshiliklardan 

xoli emas. O‘spirinlarda yanada kuchliroq bo‘ladi. Ba'zi o‘spirinlar o‘zini kuzatish uchun kundalik 

daftarlar tutadi. Bu xolat qizlarda ertaroq va ko‘proq uchraydi. Bu qolat shunchaki o‘sishni bildirib 

qolmasdan, balki shaxsda moxiyat jixatidan tubdan boshqacha tarzda o‘z shaxsiyatining ma'naviy – 

ruxiy fazilatlarini, ijtimoiy turmush tarzi maqsad va vazifalarini anglash, ularni oqilona baqolash 

zaruratini aks ettiradi. Undagi o‘z – o‘zini anglash turmush, yashash, o‘qish, mеhnat va sport 

faoliyatlari taqazsi bilan namoyon bo‘ladi. O‘quv muassasa mikromuxitidagi odatlanmagan vaziyat, 

shaxslararo munosabatlar va muamala ko‘lamining kеngayishi o‘ziga xos tipologik aqliy, axloqiy, 

irodaviy, xissiy xususiyatlarini oqilona baqolash, qo‘yilayotgan talablarga javob bеrish tariqasida 

yondashish o‘z - o‘zini anglashni jadallashtiradi. O‘spirin o‘quvchilarining o‘z-o‘zini anglashga 

aloqador o‘ziga xos xususiyatlari mavjud ular, dastavval o‘zlarining kuchli va zaif jixatlarini, yutuq va 

kamchiliklarini aniqroq baholash imkoniyatiga ega bo‘ladilar. 

Xulosa. Xulosa qilib aytiladigan bo‘lsa, psixologik jihatdan insonni har qanday (destruktiv yoki 

konstruktiv) faoliyatga yo‘llovchi motivlarga uning xavfsizlik, hurmat, tan olinish va nihoyat o‘z ijodiy 

salohiyatini ro‘yobga chiqarishi, o‘zini o‘zi namoyon qilishi ehtiyojlari kiradi. O‘smirning o‘z taqdirini 

o‘zi belgilash va hayotdagi maqsadini aniqlash zarurati bilan bog‘liq. Bu intilish va ehtiyojlardan 

mahrum bo‘lish yosh davrlari psixologiyasida me’yor doirasida ko‘riladigan inqirozni, ayrim hollarda 

esa, psixiatriya sohasiga doir psixologik xulq-atvor ko‘rinishlarini vujudga keltirishi mumkin. Shunday 

qilib, biz ko‘rayotgan o‘smirlik davriga fizik va psixik taraqqiyot darajasi va sur’atlarda ijtimoiy 

munosabatdagi anomal xulq-atvor ko‘rinishlarini vujudga keltiruvchi ziddiyatlar bilan ifodalangan eng 

yuqori nomutanosiblik xos bo‘lib, bu ma’suliyatli davr psixolog, sotsiolog va shifokorlar- psixiatr va 

psixogigienistlar tomonidan katta e’tibor talab qilishga loyiq. 

